
AATTAASSSSUUTT  IINNAATTSSIISSAARRTTUUNNII  

 

 

ATASSUT      UKA 2013/83-1 

Gerhardt Petersen     22.10.13 

 

Dansk Institut for Internationale Studier, DIIS, pillugu inatsisip Kalaallit Nunaannut 

atortuulersinneqarnissaanut Naalakkersuisut peqquneqarnissaannut Inatsisartut 

aalajangiiffigisassaattut siunnersuut, tassa imaalisinnaanngorlugu Inatsisartut 

Naalakkersuisullu DIIS-miit nalunaarutinik nassuiaatinillu piniarsinnaanngorlugit, 

Inatsisartut Naalakkersuisullu DIIS-imik atuisinnaanerat annertusarlugu. 

(Inatsisartunut ilaasortaq Sara Olsvig, Inuit Ataqatigiit) 

 

Inuit Ataqatigiit sinnerlugit Inatsisartuni ilaasortaq Sara Olsvig matumani siunnersuuteqarpoq 

Dansk Institut for Internationale Studier, DIIS, pillugu inatsisip Kalaallit Nunaannut 

atortuulersinneqarnissaanut Naalakkersuisut peqquneqarnissaannut Inatsisartut aalajangiissasut. 

 

Siullermik ATASSUT-mit erseqqissaatigissavarput danskit oqartussaasui 

oqaloqatigeqqaarsimatinnagit isumaqatigiissuteqarfigeqqaarsimatinnagillu danskit inatsisai 

Nunatsinni imaaliinnarluta atortuulersissinnaannginnatsigit, taamaammat taasissutissatut matumani 

qulequtsiunneqarsimasoq iluarsisariaqartutut isikkoqarpoq. 

 

Taamatulli oqareerluta Nunat tamalaat akornanni ilisimatusarnikkut ingerlatsineq pillugu Danskit 

ingerlatsiviata maannakkut inuit pisinnaatitaaffii pillugit ingerlatsivimmit avissaarsimasup 

paasissutissaatai nalunaarutit nassuiaatillu nunatsinnit pissarsiarineqartalernissaanik siunertaqarluni 

siunnersuuteqartup siunertaa paasilluarsinnaavarput. 

 

Issittormi pillugu ilisimatusarnerit imaaginnalivinneranni paasissutissat suulluunniit issittumi 

atugassarititaasunut tunngasut aammalumi issittumi nunat aammalu nunat tamalaat akornanni 

suleqatigiinnermi ilisimasaqassutsikkut annertuumik ingerlatsiviup tunniussisinnaanissaa 

qularutissaanngilaq. 

ATASSUT-mit Naalakkersuisut erseqqissaataat paasilluarparput, inatsisitigut 

pituttuiniarnertaqanngikkaluartumik oqaloqatigiinneq paaseqatigiinnerlu aqqutigalugu ilisimasanik 

avitseqatigiittarnerup annertunerulersinneqarsinnaanissaa aammalu Nunatsinni ilisimatusarfiup 

susassaqarfiinik ataqqinnilluni ingerlanneqarsinnaanera isumaqataaffigaarput. 

 

Taamatut oqaaseqaateqarluta Naalakkersuisut akissuteqaataat ATASSUT-mit tusaatissatut 

tiguarput.  

 

 

 


